
Ezkaban hil
zuten preso
gazteenaren
gorpuzkiak,
senideen esku

GARA | IRUNEA

Nafarroako Gobernuak
Maximo Sainz Plazaren
gorpuzkiak eman zizkien
atzo haren senideei Nafa-
rroako Jauregian egin zen
ekitaldian. Ana Ollo He-
rritarrekiko Harremane-
tako kontseilaria, Martin
Zabalza Bakearen, Biziki-
detzaren eta Giza Eskubi-
deen zuzendari nagusia,
Nafarroako Memoriaren
Institutuko ordezkariak,
memoria elkarteetako ki-
deak eta Aranzadi Zien-
tzia Elkarteko eta Nasertic
laborategiko ordezkariak
izan ziren bertan.
Maximo Sainz Ezkaba-
ko ihesaren ondoren hil
zituzten 206 lagunetatik
gazteena zen. Ihesaldia
1938ko maiatzaren 22an
hasi zen eta Sainzek
maiatzaren 26an bete zi-
tuen 18 urte. Egun horre-
tan bertan atxilotu zuten
Olaben, eta hurrengo
egunean fusilatu, beste
hamabost presorekin ba-
tera. Sainzez gain, hama-
sei kideko talde horreta-
tik Mendabiako Francisco
Lecea bakarrik identifika-
tu ahal izan dute. 2016ko
urtarrilaren amaieran eta
otsailaren hasieran deso-
biratu zuten eta Nafarroa-
ko Gobernuak sortu zuen
DNA bankuan gordeta
dauden datu genetikoei
esker lotu zuten menda-
biarra identifikatzea.
Desoiokoa zen sortzez
Sainz eta Gasteizen egi-
ten zuen lan ikazkin gisa.
Bertan atxilotu zuten
1936ko irailean, 16 urte
besterik ez zituela. Mili-
tante anarkista zen eta 30
urteko espetxe zigorra
ezarri zioten. Zigorra be-
tetzera Ezkabako gotorle-
kura eraman zuten.
Olabekoa Ezkabako ihe-
sarekin lotuta desobiratu-
tako hobirik handiena da.
Memoria Historikoko Le-
ku gisa izendatuta dago.
Atzo goizean bertan, Sain-
zek fusilatu zutenean
zuen adina duten ikaslez
osatutako gazte talde ba-
tek Askatasunaren Boti-
lak ibilbidea egin eta Ola-
beko hobia bisitatu zuen
Eskolak Memoriarekin
programaren barruan.

Pagina: 132 4=



